
T10n0293_p0802c10(00)║爾時，善財順知識教，
T10n0293_p0802c11(08)║遂即往詣三十三天具足正念天王宮中，見彼天女，禮足圍遶，
T10n0293_p0802c12(01)║合掌前住，白言：「聖者！
T10n0293_p0802c13(10)║我已先發阿耨多羅三藐三菩提心，
T10n0293_p0802c14(14)║而未知菩薩云何學菩薩行？云何修菩薩道？我聞聖者善能誘誨，願為我說。」
T10n0293_p0802c15(01)║ 天女告言：「善男子！
T10n0293_p0802c16(11)║我得菩薩無礙念清淨莊嚴解脫門。」 善財白言：「聖者！
T10n0293_p0802c17(07)║此解脫門境界云何？修行何法得此解脫？」 天女答言：「善男子！
T10n0293_p0802c18(01)║菩薩勤修無量不思議法門，得此解脫。
T10n0293_p0802c19(03)║汝若欲入此解脫門，亦當如是精勤修學。
T10n0293_p0802c20(04)║云何勤修不思議法門？所謂：
T10n0293_p0802c21(11)║汝應勤修不可思議諸法義智；謂如實覺悟一切諸法，差別、性相、
T10n0293_p0802c22(03)║真實體故。汝應勤修守護正法；
T10n0293_p0802c23(08)║謂種種妙法為人誹謗，以理摧伏顯勝義故。汝應勤修表、無表戒；
T10n0293_p0802c24(00)║謂若性、若遮、有罪、無罪，微細觀察無缺減故。
T10n0293_p0802c25(00)║汝應勤修無諍訟法；謂世間種種綺雜言說，
T10n0293_p0802c26(00)║無益集會常遠離故。汝應勤修住安忍地；
T10n0293_p0802c27(01)║謂種種苦惱逼迫身心，審諦觀察能忍受故。
T10n0293_p0802c28(01)║汝應勤修忍耐諸境；謂惡言毀辱、怨結毒害，
T10n0293_p0802c29(01)║不壞內心常安忍故。汝應勤修解微細法；
T10n0293_p0803a01(02)║謂知蘊、界、處，流轉還滅，善了性相不可得故。
T10n0293_p0803a02(03)║「汝應勤修善巧法句；謂巧能宣說種種法門，
T10n0293_p0803a03(02)║真實性相令顯現故。汝應勤修合不合法；
T10n0293_p0803a04(03)║謂了知諸法性不可奪，亦無增減離合等故。
T10n0293_p0803a05(03)║汝應勤修觀過去智；謂微細觀察種種業因，
T10n0293_p0803a06(03)║善惡等相無不知故。汝應勤修未來際智；
T10n0293_p0803a07(04)║謂微細觀察種種業緣，果報等相無不知故。
T10n0293_p0803a08(04)║汝應勤修三世平等；謂三世行相雖各不同，
T10n0293_p0803a09(04)║但隨住法有差別故。汝應勤修三輪清淨；謂過、現、
T10n0293_p0803a10(02)║未來一切諸法，性不可得離心意故。
T10n0293_p0803a11(05)║汝應勤修心住處法；謂普遍了知內、外、中間，
T10n0293_p0803a12(05)║心相本性不可得故。汝應勤修守護威儀；
T10n0293_p0803a13(06)║謂一切時中微細觀察，身、口、意業不迷惑故。
T10n0293_p0803a14(06)║汝應勤修清淨威儀；謂密護根門，藏覆善法，
T10n0293_p0803a15(06)║所有不善恒發露故。 「汝應勤修離不善法；
T10n0293_p0803a16(07)║謂愚癡凡夫種種惡法，不與共住常覺悟故。
T10n0293_p0803a17(07)║汝應勤修集菩薩行；謂普遍了知勇猛精進，
T10n0293_p0803a18(07)║難行能行種種行故。汝應勤修恭敬尊長；
T10n0293_p0803a19(07)║謂床座供具給侍奉迎，身心謙下無懈怠故。
T10n0293_p0803a20(07)║汝應勤修攝持身心；謂普能攝持諸清淨法，
T10n0293_p0803a21(07)║不失不壞常了知故。汝應勤修隨順覺智；謂於諸世間、
T10n0293_p0803a22(03)║出世間法，隨順性相而覺悟故。汝應勤修入甚深法；
T10n0293_p0803a23(00)║謂了達一切生滅法相，令心增長無生智故。
T10n0293_p0803a24(00)║汝應勤修音聲法智；謂如實演說種種法門，
T10n0293_p0803a25(00)║開示語言真實性故。 「汝應勤修遠離無益；
T10n0293_p0803a26(01)║謂以諸方便令自及他，超過諸有無益法故。
T10n0293_p0803a27(01)║汝應勤修丈夫集會；謂諸佛、菩薩、聲聞、獨覺，
T10n0293_p0803a28(01)║親近承事常供養故。汝應勤修遠惡知識；
T10n0293_p0803a29(02)║謂遠離樂起斷常諸見，及嬾惰等惡眾生故。
T10n0293_p0803b01(02)║汝應勤修不依凡夫；謂見凡夫法，
T10n0293_p0803b02(06)║皆與愚癡而共相應，多過失故。汝應勤修常不輕心；
T10n0293_p0803b03(03)║謂於諸眾生了性平等，不於貧下生輕賤故。
T10n0293_p0803b04(03)║汝應勤修愍破戒者；謂以大慈悲拔濟犯罪，

T10n0293_p0803b05(03)║安置菩薩淨戒中故。汝應勤修增慈悲力；
T10n0293_p0803b06(04)║謂觀察十方三世眾生，種種逼迫能救護故。
T10n0293_p0803b07(05)║「汝應勤修財法攝受；謂財物飲食攝諸眾生，
T10n0293_p0803b08(04)║令入甚深真實法故。汝應勤修如說能行；
T10n0293_p0803b09(05)║謂修種種善開發自心，具足敷榮得圓滿故。
T10n0293_p0803b10(05)║汝應勤修昔相應善；謂求宿住智善巧多聞，
T10n0293_p0803b11(05)║能知過去相應行故。汝應勤修樂獨善寂；
T10n0293_p0803b12(06)║謂遠離處眾諸雜談說，常樂親近白淨法故。
T10n0293_p0803b13(06)║汝應勤修少欲知足；謂衣服、飲食、臥具、醫藥，
T10n0293_p0803b14(06)║自作教他知止足故。汝應勤修相應行法；
T10n0293_p0803b15(07)║謂三十七品菩提分法，常勤修習令相應故。
T10n0293_p0803b16(07)║汝應勤修菩薩行境；謂十波羅蜜一切行門，
T10n0293_p0803b17(07)║具足修習令圓滿故。汝應勤修菩薩地法；
T10n0293_p0803b18(08)║謂十種智地入住及出相，及得果皆證知故。汝應勤修入如來地；
T10n0293_p0803b19(00)║謂若菩提智及所斷障，種種體用皆證得故。
T10n0293_p0803b20(00)║汝應勤修難了知法；謂諸佛、菩薩、獨覺、聲聞，
T10n0293_p0803b21(01)║皆悉了知不思議故。汝應勤修不取諸相；
T10n0293_p0803b22(02)║謂修習覺悟諸法性相，如幻如夢同實相故。
T10n0293_p0803b23(02)║汝應勤修解脫法智；謂金剛三昧散壞塵習，
T10n0293_p0803b24(02)║澄靜妄念智不動故。 「善男子！
T10n0293_p0803b25(08)║有如是等佛剎極微塵數不可思議種種法門，
T10n0293_p0803b26(07)║我皆勤修得此解脫，汝能修行亦當證得。

～《大方廣佛華嚴經入不思議解脫境界普賢行願品卷三十一》，罽賓國三藏般若奉 詔譯（CBETA全文）

